
Inngangur

Frístundaklúbburinn Kletturinn hóf starfsemi sína 1. október 2013. Kletturinn er 

ætlaður börnum og unglingum sem hafa fötlun í 1-3 fötlunarflokki samkvæmt 

jöfnunarsjóði og eru í 5-10 bekk grunnskóla. Litið var til 



nágrannasveitarfélaganna Kópavogs og Reykjavíkur sem fyrirmynd af 

þjónustunni en þar hafa frístundaklúbbar starfað með góðum árangri í nokkur 

misseri. Fjölbreyttu frístundastarfi var haldið úti í húsnæði vinnuskólans að 

Hrauntungu 5 fram að páskum 2014 en eftir það flutti Kletturinn í húsnæði 

félagsmiðstöðvarinnar Hraunsins í kjallara íþróttahúss Víðistaðaskóla.

Verkefnastjóri Klettsins er Sigrún Jóna G. Eydal Iðjuþjálfi

Markmið 

Markmið Klettsins er að veita börnum og unglingum með fötlun aðgang að 

fjölbreyttu tómstundastarfi eftir að skóladegi lýkur. Lögð er áhersla á að mæta 

einstaklingnum þar sem hann er staddur og skapa jákvætt og hvetjandi 

starfsumhverfi sem ýtir undir þroska og leikgleði einstaklingsins. Efling á trú 

hans á eigin áhrifamætti og getu er hafður í fyrirrúmi með því að ýta undir 

sjálfstæði og efla einstaklinginn í að sína frumkvæði í því sem hann tekur sér 

fyrir hendur.  Mikil áhersla er lögð á að efla samskipti einstaklinganna þeirra á 

milli og við starfsfólk Klettsins. 

 

Markhópur/opnunartímar

Kletturinn er eins og áður sagði ætlaður nemendum í 5-10 bekk grunnskóla sem 

hafa skilgreinda fötlun í flokkum 1-3 samkvæmt jöfnunarsjóði. Í vetur var 

frístundaklúbburinn opinn alla virka skóladaga milli 13-17 ásamt 

heilsdagsopnun á skipulögðum starfsdögum og foreldradögum skólanna. 

 

Kynningarstarf



Farið var í alla grunnskóla í Hafnarfirði að einum undanskildum og starfsemin 

kynnt fyrir starfsfólki sérdeilda og námsráðgjöfum. Bæklingar um starfið voru 

skildir eftir hjá þessum aðilum til að afhenda forleldrum þeirra barna sem geta 

nýtt þjónustu Klettsins. 

Innra starfið

Þeir nemendur sem nýttu sér Klettinn í vetur byrjuðu að týnast inn upp úr eitt á 

daginn þegar þeirra skóladegi var lokið. Í upphafi var verið með dagskrá þar sem 

allir fóru í sömu verkefni en þegar leið á veturinn breyttum við yfir í valkerfi þar 

sem hver og einn gat valið úr tveimur til þremur verkefnum. Að auki var farið í 

vettvangsferðir bæði með bíl frá Hafnarfjarðarbæ, gangandi og í strætó. Meðal 

annars var farið í Húsdýragarðinn, á söfn, í sund, Skemmtigarðinn og umhverfið 

í kring nýtt vel. Hellisgerði og Víðistaðatún voru vinsælir staðir að heimsækja í 

gönguferðum. Einnig var farið nokkrar ferðir á bókasafnið, bæði í Hafnarfirði og 

í Kópavogi. Á staðnum var hægt að velja um ýmsa iðju svo sem spil og púsl, 

perlur, lita, mála, föndra, borðtennis, tölvur, graffiti, snjóhúsagerð, smíðar og 

margt fleira. Valkerfi og fyrirframákveðin dagskrá fór illa í einhverja nemendur 

og var því reynt að aðlaga starfsemina betur að þeim. Eftir áramót og fram undir 

vor var einn nemandi tekinn meira í einstaklingsþjónustu út í bæ vegna 

félagslegra erfiðleika og var alltaf að minnsta kosti einn starfsmaður með 

honum. Það reyndist þó erfitt að koma því við einhverja daga þar sem beðið var 

lengi eftir að hægt væri að fjölga starfsfólki. Starfsfólk lenti nokkuð oft í miklum 

erfiðleikum vegna þessa. 

Dagskrá vetrarins:

13-14 Róleg stund, nemendur koma



14-15 Val/verkefni, inni og úti

15-15:30 Síðdegishressing

15:30-17:00  Val/verkefni, inni og úti

 

 

 

Starfsmannamál

Veturinn 2013-2014 störfuðu auk verkefnastjóra 3 leiðbeinendur í mismunandi 

starfshlutfalli auk þess sem starfsmaður var hjá okkur í starfsendurhæfingu frá 

því eftir páska. 

Halldór Símon Þórólfsson 40% 

Óskar Bragi Stefánsson 40% 

Sverrir Ósmann Guðjónsson 30% 

Ekki voru formlegir starfsmannafundir en starfsfólk hafði rúm til að ræða saman 

áður en nemendur mættu á daginn. En að auki voru tveir starfsdagar á 

tímabilinu.

Óskar Bragi hóf störf í febrúar og starfaði þar til skóla lauk. Sverrir Ósmann 

hætti einnig áður en skóla lauk. 

Samstarf

Gott samstarf var við kennara og fagaðila barnanna og sótti Verkefnastjóri 

nokkra fundi með teymum sem halda utan um ákveðna einstaklinga, bæði á 



Barna og unglingageðdeild,  á Greiningarstöð og í skólum barnanna. 

Foreldrasamstarf gekk í flestum tilvikum vel. Einnig var gott samstarf við 

starfsfólk vinnuskóla meðan við vorum þar til húsa sem kom sér í mörgum 

tilvikum vel. Samstarf við félagsmiðstöðina Hraunið gekk einnig vel eftir að við 

fluttum þjónustuna þangað. Samstarf skapaðist einnig milli Vinaskjóls og 

Klettsins og reyndist það okkur vel. 

Aðsóknartölur

 Í maí 2014 nýttu 5 nemendur þessa þjónustu, tvær stúlkur og þrír drengir. 

Kletturinn
Haust

2013

Vor 

2014

Fjöldi notenda 4 5

Meðalfjöldi þjónustunotenda á 

dag
3,2 4

Meðaltímafjöldi á viku 12       13

Aðstaða

Starfsemin fór fram í húsnæði vinnuskólans í vetur og fram að páskum. 

Aðstaðan þar er snyrtileg og björt en ýmsar hættur leynast í rýminu sem er 

sérstaklega erfitt þegar unnið er með einstaklingum sem sýna ofbeldishegðun. 

Verkstæði er á staðnum þar sem kennir ýmissa grasa en reynt var að halda 

nemendum frá því að mestu. Í fyrstu var eitt rými fyrir nemendurna auk eldhúss 

og  forstofu, og var verkefnastjóri með skrifstofu í öðru herbergi. Fljótlega kom í 

ljós að mikilvægt var að stúka rýmið í sundur þótt nemendur væru ekki margir 



og var því skrifstofunni breytt í auka herbergi fyrir nemendur. Þar inni voru 

tölvur og sjónvarp. Starfsfólk var sammála um að mikilvægt væri að hafa enn 

eitt herbergi þar sem hægt er að koma með nemendur í uppnámi án þess að þau 

eigi á hættu að slasa sig og aðra eða skemma umhverfi sitt. 

Eftir páska fluttist starfsemin í húsnæði félagsmiðstöðvarinnar Hraunsins í 

Víðistaðaskóla. Það rými er lokað og töluvert dimmt kjallararými með litlum 

gluggum. Flest allt er gamalt og úr sér gengið og alls ekki spennandi umhverfi 

til að eyða mörgum klukkustundum í daglega. Starfsfólk fann mun á nemendum 

og sjálfum sér hvað varðar pirring og vanlíðan þegar þangað var komið og 

foreldrar komu með ábendingar um dapurlegt umhverfi. Að vísu fengum við til 

afnota sal sem var bjartari, en hann var í notkun á skólatíma sem gerði það að 

verkum að hann nýttist okkur ekki sem skildi fyrr en í sumar. Aðstaðan var því 

mun þægilegri í sumar og hentaði betur. 

Sumarstarfið

Sumar-Kletturinn var starfræktur í Hrauninu í Víðistaðaskóla frá 10 júní til 4 júlí 

og 6-24 ágúst 2014 í formi leikjanámskeiðs fyrir börn með sérþarfir. Fyrstu þrjár 

vikurnar voru unnar í samstarfi með Tómstund sem staðsett var á sama stað. 

Leikjanámskeiðið var á milli kl 8:00-17:00 með möguleika á hálfsdags eða 

heilsdags þátttöku. Samstarfið við Tómstund gekk vonum framar og leggur 

verkefnastjóri það til að því verði haldið við næstu sumur. Hver vika hafði 

ákveðið þema og dagskrá var fylgt þar sem ýmislegt var brallað. Þjónustan var 

opnuð fyrir fleiri en þá sem tilheyra fötlunarflokkum 1-3 en einungis 1 nemandi 

nýtti sér það gat fyrri part sumars. Tveir starfsmenn auk Verkefnastjóra voru 

starfandi á námskeiðunum fyrri part sumars auk starfsmanns í 

starfsendurhæfingu sem var svo ráðin sem fastur starfsmaður Klettsins frá ágúst 

byrjun. Einnig voru hjá okkur tveir starfsmenn vinnuskóla, tvö ungmenni bæði 



fædd 1998, sem bæði hafa fötlun. Samstarf við vinnuskólann gekk vel. 

Lokaorð

Nú er fyrsta misseri Klettsins senn að ljúka og munum við fara reynslunni ríkari 

inn í næsta vetur. Við munum halda í það sem vel hefur gengið og endurmeta 

það sem hefur ekki gengið eins vel. Í lok ágúst stendur til að starfsemin færist 

aftur í hús Vinnuskólans. En telur verkefnastjóri mjög mikilvægt að þessari 

starfsemi sé fundið varanlegt húsnæði sem hæfir þjónustunni  og að það sé 

forsenda fyrir því að hún geti blómstrað og vaxið. 

Talin er þörf á að fara aftur í skólana með frekari kynningu og þá jafnvel fyrir 

fleira starfsfólk. Einnig er spurning hvort ekki sé þörf á að kynna starfsemina 

fyrir ýmsum stofnunum sem koma að þjónustu við börn og unglinga, til dæmis 

Barna og unglingageðdeild, Greiningarstöð og Sjónarhól.

  

Sigrún Jóna G. Eydal

Verkefnastjóri 

 

 

 


